
చర్చా ప్రశ్నలు
ఈ పాఠములో మీకు బాగా నచ్చిన, లేక మీరు ముఖ్యముగా నేర్చుకొనిన విషయము ఏమిటి? మీకు ఎలాంటి ప్రశ్నలు ఉండినవి?
అబ్రాహాము దేవుని నిబంధన వాగ్దానమును నమ్మి, దేవునికి నమ్మకముగా ఉండిపోయాడు. మీ ప్రస్తుత పరిస్థితులలో మీరు దేవుని యెడల నమ్మకత్వమును కనుపరచగల కొన్ని ప్రత్యేకమైన మార్గములు ఏవి?
లేఖనము ప్రధానముగా దేవునికి సాతానుకు మధ్య జరుగు ఆత్మీయ పోరాటమును గురించిన కథ అయ్యున్నది. ఈ వాస్తవికత మనం బైబిలును ఆశ్రయించు విధానమును ఎలా ప్రభావితము చేయాలి.
పాత నిబంధనలోని బోధనలను వ్యాఖ్యానిస్తూ మీరు ఎదుర్కొన్న కొన్ని సవాళ్లు ఏవి? ఆ సవాళ్లతో మీరెలా వ్యవహరిస్తారు?
మనం బైబిలును వ్యాఖ్యానించునప్పుడు బైబిలు యొక్క ఐక్య, ఏకైక కథను ఎల్లప్పుడూ పరిగణలోకి తీసుకోవాలా? ఎందుకు లేక ఎందుకు కాదు?
పాత నిబంధన నియమాలు మీ ప్రస్తుత పరిచర్య మరియు పరిస్థితులలో మిమ్మును ఎలా నడిపిస్తున్నాయి?
పాత నిబంధనలోని ప్రజల పరిస్థితులు మరియు సంఘర్షణలను గురించి తెలుసుకొనుట మీరు మీ వ్యక్తిగత జీవితములో కష్టములను ఎదుర్కొనుచున్నప్పుడు మీకు సహాయం చేశాయా? మీ జవాబును వివరించండి.
గతములో దేవుడు చేసినదాని మీద దృష్టిపెట్టుట ప్రస్తుత పరిస్థితులకు లేఖనములను అనువర్తించుటలో మీకు ఎలా సహాయము చేసింది?
పాత నిబంధనలో, వాగ్దాన దేశములో ఉన్న విరోధులను ఓడించమని దేవుడు తన ప్రజలకు చెప్పాడు. ఉదాహరణకు, యెహోషువ 6:17 చూడండి. ఇలాంటి వాక్యభాగములను నేడు మీ వ్యక్తిగత జీవితమునకు ఎలా అనువర్తించుకోగలరు?
పాత నిబంధనలోని యుగముల మార్పులు కొన్ని పాపములకు సూచించబడిన శిక్షలను గురించి మాట్లాడు వాక్యభాగములను అనువర్తించు విషయములో ఎలాంటి ప్రభావం చూపుతాయి, ఉదాహరణకు హత్యకు మరణశిక్ష (నిర్గమ. 21:12) లేక తల్లిదండ్రులను దూషించినందుకు మరణ శిక్ష (నిర్గమ. 21:17)?
సమీక్ష వాక్యము: పాత నిబంధన రచయితలు గత లేఖన భాగములను మరియు బైబిలు చరిత్రను గతములో మరియు ప్రస్తుతము దేవుడు తన ప్రజలతో వ్యవహరించిన విధానముల మధ్య సంబంధములను - మనం వాటిని వంతెనలు అని పిలుస్తాము - వెలికితీయుట ద్వారా అనువర్తించారు. ఆ వంతెనలను మన కాలమునకు వ్యాపింపజేయుట ద్వారా మనం లేఖనమును అనువర్తించవచ్చు. దీనిలో (1) వారి శ్రోతల అనుభవాలు లేక నేపథ్యము మరియు వారి కొరకు వాటి యొక్క ఔచిత్యమును వివరించుట, (2) అనుకరించుటకు మరియు నివారించుటకు గత ఉదాహరణలను ఇచ్చుట, మరియు (3) దేవుని ప్రజల యొక్క గత అనుభవాలు చరిత్రలో దేవుడు కార్యములు చేయుచున్నందు వలన మన పస్తుత అనుభవాలకు పూర్వసూచకములుగా ఎలా ఉన్నాయో చూపించుట.
సందర్భ పరిశీలన: దావీదు ఉదాహరణను సూచిస్తూ, జాక్ తన వ్యభిచారపు సంబంధమును సమర్థించాడు. "అతడు నా కంటే నీచమైన పనులు చేశాడు, అయినప్పటికీ దేవుడు అతనిని ప్రేమించాడు. నేను ఇప్పటికీ సంఘానికి వెళ్తాను. నాకు ఇక నా భార్య మీద ప్రేమ లేదు. కానీ దానికి కారణం ఆమె నాతో వ్యవహరించు ఘోరమైన విధానమే."
బత్షెబాతో దావీదు చేసిన పాపము యొక్క ఉదాహరణ అనుకరించుటకు సరియైనదే అన్నట్లు బైబిలు దానితో వ్యవహరిస్తుందా? వివరించండి.
1. మీరు జాక్ కు యేమని సలహా ఇస్తారు?
2. పాత నిబంధనలోని ఉదాహరణలను - మంచి మరియు చెడు - అనువర్తించు విషయములో ప్రజలు అపార్థము చేసుకున్న ఇతర ఉదాహరణలను గురించి మీరు ఆలోచించగలరా? వివరించండి.
క్రియా అభ్యాసములు
దేవునికి విధేయత చూపు, దేవుని మీద తిరుగుబాటు చేయు, కొన్నిసార్లు విధేయత చూపు, కొన్నిసార్లు చూపని ప్రజలను గురించి బైబిలు మాట్లాడుతుంది. కాబట్టి మీరు ఒకరి మాదిరిని అనుసరించుటకు ముందు, వారి ప్రవర్తనను బైబిలు ఎలా సమీక్షిస్తుందో అర్థము చేసుకొనుటకు ప్రయత్నించండి.
